Лінгвістычны конкурс

9* клас

1. У тэкстах на беларускай мове сустракаюцца скарачэнні тыпу гг.; млн; пн.; мн.л.; зб.; чцв. Што яны абазначаюць? Чаму ў іх выкарыстоўваюцца толькі зычныя, а не галосныя гукі?

                                Максімальная колькасць балаў – 3.

     Адказ : гады, мільён, панядзелак, множны лік, зборны( назоўнік), чацвер. Пры скарачэнні выкарыстоўваюцца зычныя гукі таму, што яны больш інфарматыўныя, чым галосныя: чытачу па іх лягэй узнавіць слова.

2. Запішыце беларускія адпаведнікі.

Высококачественный - …, благородный поступок - …, дровосек с дровоколом - …, великодержавный шовинизм - …, высокопроизводительный - …, высокопродуктивный - …, высотомер - …, векселедатель - …, большерукий гражданин - …, длиннокрылые - … 

Максімальная колькасць балаў – 5.

      Адказ : высакаякасны, высакародны ўчынак, дрывасек з дрываколам, вялікадзяржаўны шавінізм, высокапрадукцыйны, высокапрадуктыўны, вышынямер, вэксалядавец, вялікарукі грамадзянін, даўгакрылыя.

3.Прачытайце загадкі. Выпішыце словы, дзе ёсць літары, якія не абазначаюць гукі. На што ўказваюць гэтыя літары? Запішыце адгадкі.

           Максімальная колькасць балаў – 2.

      1.Хоць ён побач ідзе, а рукамі не возьмеш. 2. доўгі насок, тонкі галасок, хто яго заб’е, той сваю кроў пралье.

      Адказ: возьмеш, хоць – мяккі знак указвае на мяккасць папярэдняга зычнага; пралье – раздзяляльны мяккі знак служыць для абазначэння мяккасці і раздзельнага вымаўлення гукаў.

Адгадкі: 1) цень; 2) камар.

4. Запішыце дзве назвы раслін, якія складаюцца з дзеяслова ў форме загаднага ладу і назоўніка ў форме вінавальнага склону.  

Максімальная колькасць балаў – 2

      Адказ: перакаці-поле, гарыцвет.

5.Падкрэсліце словы з нулявым канчаткам і патлумачце, ці існуе розніца паміж сцвярджэннямі: 1) у слове няма канчатка; 2) у слове нулявы канчатак.

Кожнае правільна падкрэсленае слова – 0,5 бала;

тлумачэнне – 1 бал.
      Дзесьці, дзеці, горача, зелень, імкнуўся, сцвярджае, з кім, пішуць, там, пароль, дыстрыбуцыя, верабей, скажаш, свякроў, бясспрэчна, дробны, падышоў, па-мойму, паліто.

      Адказ : зелень, імкнуўся, пароль, верабей, свякроў, падышоў.
Розніца паміж сцвярджэннямі: у першым гутарка ідзе пра словы нязменныя, якія не маюць форм словазмянення, а, значыць, і канчаткаў; у другім – прасловы зменныя, у якіх у пэўнай форме канчатак не выражаецца гукам і на пісьме не абазначаецца літарай.

6.Выпішыце неразвітыя сказы.
Кожны правільны адказ – 0,5 бала;
Няправільны – мінус 0,5 бала.
1. Пачнём чытаць. 2. Жыта як сцяна. 3. Усе ў полі. 4. Дачакаліся жніва. 5. Пачнём з усходам сонца. 6. Буду камбайнёрам. 7.Ціхая раніца. 8. Ясь не ў гуморы. 9. Праца ў полі ўсім была ў радасць.10. зелянеюць луг і поле.

7. Выпішыце толькі імёны і прозвішчы вядомых вам беларускіх мовазнаўцаў.

Адно імя і прозвішча – 0,5 бала.

     Міхал Клеафас Агінскі, Заір Ісакавіч Азгур, Любоў Адамаўна Антанюк, Алесь Іванавіч Бельскі, Мікалай Васільевіч Бірыла, Браніслаў Адамавіч Такрашкевіч, Рыгор Саламонавіч Бярозкін, Віктар Лук’янавіч Вуячыч, Яўхім Фёдаравіч Карскі, Анатоль Сцяпанавіч Вялюгін, Віктар Пятровіч Красней. Язэп Юр’евіч Лёсік, Глеб Паўлавіч Глебаў, Галіна Мікалаеўна Малажай, Марыя Георгіеўна Захарэвіч, Фёдар Міхайлавіч Янкоўскі.

      Адказ : Л.А.Антанюк, М.В.Бірыла, Б.А.Тарашкевіч, Я.Ф.Карскі, В.П.Красней, Я.Ю.Лёсік, Г.М.Малажай, Ф.М.Янкоўскі. 
8. Запішыце імёны і прозвішчы пісьменнікаў, якім належаць псеўданімы:
Максімальная колькасць балаў – 3.

1) Янка Лучына - …;

2) Янка Купала - …;

3) Цішка Гартны - …;

4) Якуб Колас -…;

5) Мацей Бурачок - …;

6) Цётка -… .

       Адказ: Іван Неслухоўскі, ІванЛуцэвіч, Зміцер Жылуновіч, Канстанцін Міцкевіч, Францішак Багушэвіч, Алаіза Пашкевіч.

9. Аднавіце парадак слоў. (0,5 бала за кожную адноўленую страфу).Расстаўце  знакі прыпынку(0,5 бала за кожную страфу). Хто аўтары гэтых радкоў? (1 бал за кожнае прозвішча ці псеўданім).Запішыце.
Максімальная колькасць балаў 
Голас мець мне каб добры

Гора каб дзець мне куды

Бог жа каб не даў гора

Вясёла б заспяваў я

Маё ж ой гора

***
Людзьмі веру станем братцы

Скончым хутка сон свій мы

Глянем шырэй на свет божы

Закон напіша век нам

***

Маё жыццё дрэнна

Ідзе не ў лад усё

Мне ўсюды і крычаць

Назад асадзі

   Адказ: 
Каб мне голас добры мець,

Каб мнегора куды дзець,

Каб жа гора Бог не даў, -

Я б вясёла заспяваў.

Ой, гора ж маё!

                                   Ф.Багушэвіч

Веру, братцы: людзьмі станем,

Хутка скончым мы свій сон;

На свет божы шырэй глянем,

Век напіша вам закон.

                            Цётка

Дрэнна маё жыцце,

Ўсё ідзе не ў лад,

І крычаць мне ўсюды:

“Асадзі назад!”

                              Я.Колас
УСТАНОВА АДУКАЦЫІ

“КУХЧЫЦКІ НАВУЧАЛЬНА-ПЕДАГАГІЧНЫ КОМПЛЕКС ДЗІЦЯЧЫ САД-СЯРЭДНЯЯ ШКОЛА

КЛЕЦКАГА РАЁНА”

